
U Budvi (Crna Gora) je 26. 2. 2016. godine održana završna konferencija o rezultatima Projekta zemljišne
administracije i upravljanja (LAMP) u Crnoj Gori, koji je finansiran kreditnim sredstvima Svjetske
banke.

Projekt je bio usmjeren na poboljšanje efikasnosti u procesu prostornog planiranja, izdavanja dozvola i
uknjižbe nekretnina, a očekivane koristi su:



(a) povećanje aktivnosti na tržištu nekretnina, uključujući uticaj na vrijednost nekretnina i uticaj
povećanog broja transakcija svih vrsta;

(b) pojednostavljenje i povećanje efikasnosti urbanističkog planiranja i poboljšanje procesa izdavanja
građevinskih dozvola i praćenja građevinskih radova;

(c) povećanje prihoda vlade i općina po osnovu navedenih poboljšanja.

Nositelji projekta bili su Ministarstvo održivog razvoja i turizma te Uprava za nekretnine Crne Gore.

Ovoj završnoj konferenciji prisustvovali su i predstavnici regionalnih katastarskih agencija, a u ime
Federalne uprave za geodetske i imovinsko-pravne poslove konferenciji je prisustvovao direktor Željko
Obradović.

